
GOUVÈNÈ CUOMO ANONSE SIBVANSYON FEDERAL $3.75 MILYON POU 

AMELYORE TRETMAN AK PREVANSYON KONJESYON SEREBRAL  
 

Konjesyon Serebral se katriyèm koz prensipal lanmò nan Eta New York, 
Responsab pou plis pase 6,000 ka lanmò chak ane 

 
 
Gouvènè Andrew M. Cuomo jodia te anonse ke Eta New York te bay yon sibvansyon 
$3.75 milyon grant, sou yon peryòd senkan, ki soti nan Sant pou Prevansyon ak 
Kontwòl Maladi pou amelyore tretman ak prevansyon konjesyon serebral. Konjesyon 
serebral rete katryèm koz prensipal lanmò nan New York, responsab pou plis pase 
6,000 ka lanmò chak ane. 
 
“Konjesyon serebral kontinye pou l yon gwo koz lanmò ak andikap nan New York, men 
tretman avanse te kòmanse fè yon enpak sou moun ki siviv ak rekiperasyon,” te 
deklare Gouvènè Andrew M. Cuomo. “Finansman sa a pral kontinye efò sa yo pou 
entegre plis mezi prevansyon pou sove lavi nan sistèm swen sante nou an.” 
 
Sibvansyon an pral pèmèt Depatman Sante Eta New York pou agrandi pwogram 
Coverdell New York ki egziste deja sa ki te kreye nan 2012 grasa yon lòt sibvansyon 
federal pou amelyore swen nan lopital pou konjesyon serebral grav. Sa a gen ladan 
ogmante eleman pwogram nan sou edikasyon kominotè, sèvis ijans medikal, ak 
tranzisyon swen, ansanm avèk adrese faktè risk konjesyon serebral tankou tansyon 
elve, itilizasyon tabak, kolestewòl elve ak move obsèvans tretman. 
 
Anplis, finansman an pral itilize pou ede idantifye epi adrese eka nan swen ant 
transizyon soti nan anbilans a lopital, e apresa de lopital a lakay. Finalman, objektif la 
se pou jwenn fason pou redwi mòtalite, re-admisyon ak andikap akoz konjesyon 
serebral 
 
Komisyonè Sante Eta New York Dr. Howard Zucker te deklare, “Nou kontan dèske 
nou te resevwa finansman sa a, ki pral adrese yon koz prensipal andikap ak soufrans 
nan New York. Anpil konjesyon serebral, ansanm avèk rezilta negativ yo, evitab si yo 
aplike swen kalite nan yon tan rezonab. Finansman sa a pral ede nou reyalize sa.” 
 
New York te youn nan nèf eta yo pou resevwa finansman ki soti nan Pwogram Paul 

Coverdell National Acute Stroke pou yon pwogram eta e li nan mitan yon pwojè senkan 
ki pral finalman etabli yon sistèm swen konpreyansif pou konjesyon serebral nan senk 
rejyon nan eta. Depi 2012, pwogram nan te fè amelyorasyon enpòtan nan eleman swen 
lopital pou konjesyon serebral grav, patikilyèman nan ogmante tan rezonab sèl tretman 
ki apwouve pa-FDA, ki rele aktivatè tisi plasminojèn, de 41.3 pousan a 61.3 pousan.  
 
Nan 2013, New York te gen plis pase 43,000 ka konjesyon serebral. Konjesyon 
Serebral ak atak serebral pasaje, ke yo konnen tankou mini konjesyon serebral, konte 
pou plis pase 49,000 egzeyat lopital chak ane. Pandanke pousantaj ka lanmò akoz 
konjesyon serebral te diminye konsiderableman nan New York pandan deseni ki sot 
pase a, preske 15 pousan nan adilt yo ki te ospitalite pou konjesyon serebral nan New 
York te mouri nan lopital la oswa nan delè 30 jou de admisyon yo. Preske 16 pousan 
nan pasyan yo ki fè konjesyon serebral te retounen lopital, e plis pase 60 pousan nan 
adilt yo kap viv avèk konjesyon serebral rapòte ke yo gen yon andikap.  
 
Pou jwenn plis enfòmasyon sou konjesyon serebral, vizite 
http://www.health.ny.gov/facilities/hospital/stroke_centers/stroke_resources.htm 

